
VËRTETIMI I BIBLËS 

Mësimi Tetë 
Dëshmia e Dëshmitarëve Okularë 

 

Dëshmitar Okular: Një person që pa me sytë e tij një ngjarje të ndodhë. 

Dëshmi: Thëniet se një gjë e caktuar ndodhi dhe është e vërtetë. Janë prova. 

 

 

 

DËSHMITARËT 
 

Herën e kaluar pamë se ka prova historike nga burime të jashtme, nga njerëz që ishin 

armiq të kristianëve, që vërtetuan se Jezusi ekzistoi. Gjithashtu pamë provën e së 

vërtetës për të vërtetuar se Bibla dhe ajo që u shkrua në të është e vërtetë, nga njerëz 

të kohës kur u shkrua. Gjithashtu pamë se Bibla dhe kopjet e saj janë po aq të 

besueshme sa dokumenta të tjerë historikë, si Iliada e Homerit dhe të tjera.  

 

Sot do të shikojmë provat nga vetë Bibla. Çfarë thonë dëshmitarët okularë të Biblës?  

 

Krishtërimi Është Një Besim Historik: Mund ta përdorim Biblën sepse bazohet në 

fakte historike të dëshmitarëve okularë. Për shembull, si kemi njohuri lidhur me 

Presidentin e Parë të Shteteve të Bashkuara? Prej dëshmitarëve okularë që shkruan 

rreth tij. Dhe ashtu siç kemi parë, këto fakte në Bibël janë vërtetuar tashmë përmes 

mënyrave shkencore, arkeologjike, historike dhe profecive, për të përmendur disa prej 

tyre.  

 

Bibla Është Një Libër Historik: Me dëshminë e dëshmitarëve okularë të shtuar tek 

burimet e jashtme shohim se ngjarjet, vendet dhe njerëzit që janë përmendur kanë 

qënë dhe mund të vërtetohet të jenë të sakta. 

Këtu janë disa shembuj të kuadrit historik:  

Në librin e Lukës, autori Lukë, një mjek, thotë se pse dhe për kë e shkroi librin. Ishte 

për Teofilin me qëllimin për të mbledhur të gjitha provat nga dëshmitarë okularë të 

ndryshëm. Bazuar tek faktet. 

 

Luka 1:1-4 

Mbasi shumë vetë ndërmorën të renditin tregimin e ngjarjeve që ndodhën në mesin 

tonë, ashtu si na i përcollën ata që ishin bërë nga fillimi dëshmitarë okularë dhe 

shërbyes të fjalës, m’u duk e mirë edhe mua, pasi i hetova të gjitha gjërat me kujdes që 

nga fillimi, të t’i shkruaj sipas radhës, fort i nderuari Teofil, që ti të njohësh vërtetësinë 

e gjërave që të kanë mësuar. 

 

Tek libri i Gjonit, shikojmë se Thomai fizikisht prek plagët e Jezusit pasi Jezusi u ringjall 

prej së vdekurit. Dhe kur Thomai e bën këtë, ai beson dhe e quan Jezusin Zot dhe 

Perëndi. 

 

Gjoni 20:24-29  

Por Thomai, i quajtur Binjaku, një nga të dymbëdhjetët, nuk ishte me ta kur erdhi 

Jezusi. Dishepujt e tjerë, pra, i thanë: “Kemi parë Zotin.” Por ai u tha atyre: “Po nuk e 

pashë në duart e tij shenjën e gozhdave, dhe po nuk e vura gishtin tim te shenja e 

gozhdëve dhe dorën time në brinjën e tij, unë nuk do të besoj.” Dhe tetë ditë më vonë, 

dishepujt ishin përsëri në shtëpi dhe Thomai ishte me ta. Jezusi erdhi, ndonëse dyert 

ishin të mbyllura, dhe u prezantua midis tyre dhe tha: “Paqja me ju!” Pastaj i tha 

Thomait: “Vëre gishtin këtu dhe shiko duart e mia; shtrije edhe dorën dhe vëre në 

brinjën time; dhe mos ji mosbesues, por besues!” Atëherë Thomai u përgjigj dhe i tha: 

“Zoti im dhe Perëndia im!” 29 Jezusi i tha: “Sepse më ke parë, Thoma, ti ke besuar; lum 

ata që nuk kanë parë dhe kanë besuar!” 

Nëse ishit në një sallë gjyqi për një gjyq të një vrasjeje dhe ishit pjesë e jurisë, do t’ju 

tregoheshin prova. Bazuar në një dyshim të arsyeshëm, do të duhej të përcaktonit nëse 

personi ishte i pafajshëm apo fajtor. Provat mund të përfshinin prova fizike – një armë 

me gjurmë të gishtave (le ta quajmë atë prova arkeologjike), një alibi, dikush që thotë 

se ishte me personin, (le të quajmë atë njohuri shkencore paraprake), deklarata nga 



Sundayschoolbiblelessonsforkids.com 3 
 

njerëz që mund të verifikojnë faktet e çështjes (le ta quajmë atë burime të jashtme). 

Por gjithashtu në një çështje gjyqësore, zakonisht ka dhe shpresohet të ketë dëshmi të 

dëshmitarëve okularë. 

Sot do të shikojmë dëshminë e dëshmitarëve okularë të Biblës. Do të dëgjojmë provat 

dhe dëshminë e dëshmitarëve. Bazuar në atë që dëgjoni, do të jeni në gjendje të 

shikoni se ka shumë prova nga burime historike që janë të mjaftueshme për të 

vërtetuar se Jezusi është Biri i Perëndisë dhe Bibla është Fjala e Perëndisë. 

 

Dëshmia e Dëshmitarëve Okularë 

Pra, edhe pse anëtarët e jurisë nuk janë dëshmitarë, ata duhet të vendosin nëse dikush 

është fajtor apo i pafajshëm nga provat dhe dëshmia e dhënë nga dëshmitarët okularë. 

Prandaj, edhe pse nuk ishim gjallë në kohën kur Bibla u përfundua, mund t’u besojmë 

dëshmitarëve okularë ashtu sikur të ishim në një juri duke dëgjuar faktet nga të tjerët. 

 

Mund t’i besojmë Biblës dhe ta përdorim atë. Pse? Sepse nëse është e vërtetë në të 

gjitha sferat e tjera që kemi parë, atëherë ka kuptim që ta shikojmë atë për të parë se 

çfarë thotë.  

 

Le të shikojmë këta dëshmitarë nga Bibla. Këta dëshmitarë shkruan nga viti 50-100 Pas 

Krishtit. Këta autorë ishin gjallë në kohën e Jezusit dhe secila deklaratë që bënë mund 

të kundërshtohej ose të pranohej nga ata që i dëgjuan ata në atë kohë (prova e së 

vërtetës). 

 

Le të shikojmë disa njerëz që thanë se ishin dëshmitarë okularë:  

 

Pjetri 

Ai ishte një apostull i Jezusit, një nga të dymbëdhjetët që e ndoqën Jezusin gjatë gjithë 

punës së Tij në tokë dhe e panë që u ringjall prej të vdekurit. 

 

2 Pjetrit 1:16 

Sepse nuk jua bëmë të njohur fuqinë dhe ardhjen e Zotit tonë Jezus Krisht, duke shkuar 

pas përralla të sajuara me mjeshtri, por sepse jemi dëshmitarë okularë të madhështisë 

së tij. 

 

Pyetje: 

Çfarë tha Pjetri për sytë e tij?  

 

Pjetri, duke predikuar për mbi 3,000 njerëz, përmend se Jezusi u ringjall prej të 

vdekurit. 

Veprat e Apostujve 2:22-23 

Burra të Izraelit, dëgjoni këto fjalë: Jezusi Nazareas, njeriu i dëftuar nga Perëndia ndër 

ju me vepra të fuqishme, me mrekulli dhe shenja që Perëndia bëri ndër ju me anë të tij, 

siç edhe vetë e dini, ai, pra, sipas këshillit të caktuar dhe të paranjohur të Perëndisë, ju 

dorëzua juve dhe ju e zutë dhe, me duart e të padrejtëve, e gozhduat në kryq dhe e 

vratë.  

 

Pjetri thotë, “edhe vetë e dini.” Këta njerëz që dëgjuan Pjetrin nuk ishin kristianë deri 

më vonë dhe nëse ajo që ai po thoshte nuk ishte e vërtetë, ata mund ta kishin mohuar 

lehtësisht atë që Pjetri po thoshte në atë moment. Por kur Pjetri tha, “edhe vetë e dini,” 

ata nuk thanë, “gënjeshtar!” Përkundrazi, ata u pikëlluan në zemër dhe më pas thanë, 

“Çfarë duhet të bëjmë,” duke e ditur se sapo kishin vrarë Jezus Krishtin dhe se Ai nuk 

ishte më në varr por ishte ringjallur. Këta njerëz e dinin se për çfarë po fliste Pjetrin dhe 

e kuptuan se faktet ishin të vërteta. 

 

Gjoni 

Ai gjithashtu ishte një apostull i Jezusit, një nga të dymbëdhjetët që e ndoqën Jezusin 

gjatë gjithë punës së Tij në tokë dhe e panë që u ringjall prej të vdekurit. 

 

1 Gjonit 1:1-3 

Atë që ishte nga fillimi, atë që dëgjuam, atë që pamë me sytë tanë, atë që vështruam 

dhe që duart tona e prekën lidhur me Fjalën e jetës (dhe jeta u shfaq dhe ne e pamë e 

dëshmojmë për të, dhe ju shpallim jetën e përjetshme që ishte pranë Atit dhe që na u 

shfaq neve), Atë që pamë dhe dëgjuam, ne po jua shpallim, që edhe ju të keni bashkësi 

me ne; dhe bashkësia jonë është me Atin dhe me Birin e tij, Jezus Krishtin. 

 

Pyetje: 

Cilat ishin tre gjëra që Gjoni thotë se ai dhe të tjerët bënë në vargun 1?  

 

Luka 

Një mjek që ndoqi Palin dhe të tjerët dhe që quhet një nga historianët më të mëdhenj 

që ka shkruar ndonjëherë. 

 

Luka 1:1-4 

Mbasi shumë vetë ndërmorën të renditin tregimin e ngjarjeve që ndodhën në mesin 

tonë, ashtu si na i përcollën ata që ishin bërë nga fillimi dëshmitarë okularë dhe 

shërbyes të fjalës, m’u duk e mirë edhe mua, pasi i hetova të gjitha gjërat me kujdes që 

nga fillimi, të t’i shkruaj sipas radhës, fort i nderuari Teofil, që ti të njohësh vërtetësinë 

e gjërave që të kanë mësuar. 

Luka përmend disa gjëra shumë të rëndësishme. Ai tha se shkroi një histori të gjërave 

që ai dhe të tjerët kishin parë dhe dinin. Ai përdor fjalët dëshmitarë okularë dhe se ai 

vetë me kujdes hetoi gjithshka që nga fillimi. 

 

Pyetje: 

Pse thotë Luka se e shkroi librin në vargun 4? 

 

Luka gjithashtu shkroi Veprat e Apostujve.  

Veprat e Apostujve 1:1-3  

Tregimin e parë e bëra, o Teofil, mbi të gjitha gjërat që Jezusi nisi të bëjë dhe të 

mësojë, deri në ditën në të cilën u muarr në qiell, pasi u kishte dhënë urdhërime 

nëpërmjet Frymës së Shenjtë apostujve që ai kishte zgjedhur. Atyre, pasi pati vuajtur, 

iu paraqit i ngjallur me shumë prova bindëse, duke u parë prej tyre për dyzet ditë dhe 

duke folur për gjërat e mbretërisë së Perëndisë. 

 

Tek Veprat e Apostujve, Luka deklaron se Jezusi dha shumë prova bindëse. Sa bindëse? 

Le të shikojmë një shembull tek 1 e Korintasve 15. 

 

Pali 

Një apostull i Jezusit që shkroi shumicën e letrave në Dhjatën e Re, shpjegon se kush e 

pa Jezusin të ringjallur prej të vdekurit. 

 

1 e Korintasve 15:3-8  

Sepse unë ju kam transmetuar para së gjithash ato që edhe unë vetë i kam marrë, se 

Krishti vdiq për mëkatet tona sipas Shkrimeve, se u varros dhe u ringjall të tretën ditë, 

sipas Shkrimeve, edhe se iu shfaq Kefës dhe pastaj të dymbëdhjetëve. Pastaj iu shfaq 

një herë të vetme më shumë se pesëqind vëllezërve, prej të cilëve më të shumtët rrojnë 

edhe sot, kurse disa kanë rënë në gjumë. Më pas iu shfaq Jakobit dhe pastaj të gjithë 

apostujve. Më së fundi m’u shfaq edhe mua, si i lindur para kohe. 

 

Pyetje: 

Kush thotë Pali e pa Jezusin pasi Ai u ringjall prej të vdekurit?  

 

Pali gjithashtu pati një rast t’u fliste mbretërve. Në një moment, ndërsa fliste me 

Mbretin Agripa, Pali ka një mundësi për t’i treguar ungjillin Agripës dhe për të diskutuar 

se Krishti u ringjall prej së vdekurit.  

 

Veprat e Apostujve 26:24-28 

Dhe, ndërsa Pali i thoshte këto gjëra në mbrojtje të tij, Festi tha me zë të lartë: “Pal, ti 

je tërbuar; studimet e shumta të bënë të shkallosh". Por ai tha: “Unë nuk jam tërbuar, 

shumë i shkëlqyeri Fest, por them fjalë të së vërtetës dhe të mendjes së shëndoshë. 

Sepse mbreti, të cilit unë po i flas lirisht, është i mirinformuar për këto gjëra, sepse unë 

jam i bindur se asnjë nga këto gjëra nuk është e panjohur për të, sepse e gjithë kjo nuk 

është bërë në fshehtësi. O mbret Agripa, a u beson profetëve? Unë e di se ti beson.” 

Atëherë Agripa i tha Palit: “Për pak dhe po ma mbush mendjen të bëhem kristian.” 

 

Nëse Pali do të kishtë thënë diçka të gabuar, mbreti do të kishte provat ose njohurinë 

për ta ndaluar Palin. Përkundrazi, mbreti dëgjoi. Mbreti e dëgjoi Palin dhe e kuptoi atë 

që Pali po thoshte dhe e dinte se ishte e vërtetë. 

 

Ose u besojmë dëshmitarëve okularë ose nuk u besojmë; ose po tregonin të vërtetën 

ose po gënjenin, nuk mund të jenë të dyja. Mbani mend se nuk kemi vetëm një 

dëshmitar për Biblën. Pali thotë se mbi 500 vetë të gjithë dëshmuan dhe ishin të 

pranishëm kur ndodhën ngjarjet lidhur me Jezusin dhe me kishën e hershme. Këto 

mund të kontrolloheshin lehtësisht nga njerëzit e tjerë. 

 

Kishte shumë dëshmitarë që ishin ende gjallë, shumë prova. Dëshmitë e 500 vetave 

padyshim do të vërtetonte një rast në gjykatë sot. 

 

Nëse dokumentat e Dhjatës së Re ishin burimi i vetëm që na paraqiti jetën e Krishtit, 

ato do të ishin prova më se të mjaftueshme të realitetit historik të Tij. 

Autorët biblikë – Mateu, Pjetri, Gjoni, Pauli, Luka – çdo fjalë që ata shkruajnë është e 

saktë. Deklarimet rreth qyteteve, ishujve, njerëzve, sundimtarëve qeveritarë, ngjarjeve 

dhe më shumë. Këto fakte janë provuar nga burime të jashtme. 

 

Ka kaq shumë prova për të vërtetuar se Bibla është reale dhe se 

ngjarjet e shkruara në të janë të vërteta. 

Javën e ardhshme do të shikojmë 

posatçërisht mrekullitë lidhur me 

ringjalljen e Jezusit. A ishte reale 

dhe si mund ta dimë këtë? 

 

Ndonjë mendim ose pyetje? 

Vërtetimi i Biblës – Dëshmia e Dëshmitarëve Okularë 
Dëshmitarët Okularë të Perëndisë 

Zgjidhni përgjigjen që përputhet me mirë me përkufizimin dhe rrethojeni atë.  

 

1. Çfarë është një "dëshmitar okular"?  

A. Dikush që lexon një libër lidhur me një histori  

B. Dikush që pa një ngjarje të caktuar që ndodhi me sytë e tij  

C. Një avokat që debaton në gjykatë  

D. Një person që hamendëson se çfarë ndodhi 

 

2. Sipas tekstit, mund t’i besojmë Biblës sepse?  

A. Është trillim  

B. Bazohet në fakte të dëshmitarëve okularë  

C. U shkrua nga robotë  

D. Nuk ka asnjë fotografi 

 

3. Tek Luka 1:1-4, Luka thotë se e shkroi historinë e tij në mënyrë që Teofili 

të mund të dinte çfarë?  

A. Vërtetësinë e gjërave që i kishin mësuar  

B. Si të ndërtonte një shtëpi  

C. Cilat lojra ishin të admirueshme në Romë  

D. Recetat sekrete për peshk dhe bukë 

 

4. Kush kishte nevojë për prova fizike (prekja e plagëve të Jezusit) përpara 

sesa të besonte se Jezusi u ringjall prej së vdekurit?  

A. Pjetri  B. Gjoni  C. Thomai  D. Pali 

 

5. Kur Thomai më në fund e preku Jezusin, çfarë e quajti ai Jezusin?  

A. Mësuesi Im  B. Zoti dhe Perëndia Im  C. Mbreti   D. Një burrë i mirë 

 

6. Teksti krahason lexuesit e Biblës me një grup njerëzish në një vend të 

caktuar. Ku janë atë?  

A. Në një kinema  B. Një një klasë  C. Në një sallë gjyqi  D. Në një spital 

 

7. Nëse ishit një anëtar i jurisë në një gjykim në 

sallën e gjyqit, çfarë do të përdornit për të vendosur 

nëse dikush është i pafajshëm ose fajtor?  

A. Vetë ndjenjat tuaja  

B. Prova dhe dëshminë e dëshmitarëve okularë  

C. Hamendësim  

D. Do të pyesni miqtë tuaj se çfarë mendojnë 



Sundayschoolbiblelessonsforkids.com 8 
 

8. Kush tha, "Jemi dëshmitarë okularë të madhështisë së tij" tek 2 Pjetrit 

1:16?  

A. Pali  B. Luka  C. Pjetri  D. Mateu 

 

9. Kur Pjetri predikoi për më shumë se 3,000 veta, si reagoi audienca kur ai 

tha se ata e dinin se Jezusi ishte real?  

A. Ikën me vrap duke bërtitur  

B. Qeshën me të  

C. Nuk e quajtën gënjeshtar sepse e dinin se tha të vërtetën  

D. Thanë se po sajonte histori 

 

10. Tek 1 Gjonit 1:1, Gjoni thotë se ai dhe të tjerë bënë tre gjëra me Jezusin. 

Cilat ishin ato?  

A. E panë, e dëgjuan dhe e prekën Atë  

B. Vrapuan, kërcyen dhe luajtën me Atë  

C. Kënduan, vallëzuan dhe u lutën me Atë  

D. Lexuan me Atë, shkruan me Atë dhe e kopjuan Atë 

 

11. Sipas 1 e Korintasve 15:6, sa njerëzve iu shfaq Jezusi në një rast?  

A. 12   B. 50   C. Më shumë se 500   D. Vetëm 2 

 

12. Sa njerëz gjithsej thotë Pali se e panë Jezusin të gjallë (përfshirë Pjetrin, 

apostujt, Jakobin dhe Palin)?  

A. Të paktën 514  B. Saktësisht 12  C. Vetëm 3  D. Rreth 50 

 

13. Pse thotë teksti se do të ishtë shumë e vështirë për mbi 500 dëshmitarë 

të gënjenin së bashku?  

A. Sepse ata të gjithë ishin aktorë të këqinj  

B. Sepse nëse nuk ishte e vërtetë, njerëzit e tjerë që ishin atje mund ta kishin mohuar 

atë lehtësisht  

C. Sepse policia do t’i kapte menjëherë  

D. Sepse harruan atë që kishte ndodhur 

 

14. Çfarë lloji të "provës së të vërtetës" 

mund të ndodhte me autorët e Dhjatës së 

Re (rreth 50-100 Pas Krishtit)?  

A. Ata mund të testoheshin në matematikë  

B. Deklaratat e tyre mund të kundërshtoheshin 

ose pranoheshin nga njerëzit që ishin gjallë në 

atë kohë  

C. Ata duhet të përfundonin me sukses një test 

të ngarjes së makinës  

D. Ata duhet të shkruanin një këngë 

15. Përveç autorëve të Dhjatës së Re, çfarë tjetër ka vërtetuar se vendet dhe 

njerëzit në Bibël janë të saktë?  

A. Shkenca, arkeologjia dhe provat historike 

B. Ëndërrat dhe imagjinata  

C. Treguesit e fatit  

D. Lojrat video 

 

16. Të dëshmosh ose të japësh dëshmi do të thotë të?  

A. gënjesh   B. mëkatosh  C. pëshpëritësh   D. japësh prova 

 

Ata që Dhanë Dëshmi 
për Jezusin 

Që e Prekën Që e Panë Që e Dëgjuan 

 
 

   

 
 

   

 
 

   

 
 

   

 

Lexuam shumë shembuj të dëshmitarëve okularë në këtë mësim. Zgjidhni 4, shkruani 

emrat e tyre në kolonën majtas dhe pastaj vendosni një shenjë aty ku duhet nëse e 

prekën, e panë dhe/ose e dëgjuan Jezusin. 

 

 

 

 

 

 

 

 

 

 

 

 

 

 

 

 

 

 

Ngjyrosni Vizatimin. A mund të mbani mend sa persona e panë Jezusin pasi Ai u ringjall 

përsëri? _________. Bibla mund të vërtetohet të jetë e besueshme! 


